
He rauemi mā ngā Kaiako                                                                                                         
Te tūhono i te Tautokorua NCEA me Te Marautanga kua whakahoutia 

Te Reo Torohū:               US 32413               Ka mārama, ka tautohu i ngā whakaaro matua o tētahi reo ā-waha, o tētahi reo ā-tā hoki 

Ka aromatawai ngā Tūmahi Aromatawai Pātahi (TAPA) Tautokorua i te wā ka mārama pū ngā ākonga ki te Tūārere 3, kua tīmata hoki rātou ki 
te mahi ki te Tūārere 4 o Te Marautanga o Aotearoa (TMoA) kua whakahoutia. Ki te kore ngā ākonga e eke ki tēnei taumata, kāore rātou i te 
rite.   

The Co-requisite Tūmahi Aromatawau Pātahi (TAPA) assess when students have control of Tūārere 3 and have begun to work at Tūārere 4 of 
the refreshed Te Marautanga o Aotearoa (TMoA). If students are not at this level, they are not ready for the TAPA.  

Ko te whakaaro ka mau tonu i ngā ākonga ō rātou mōhiotanga o mua mai i ngā Tūārere 1 ki te 3 o Te Marautanga o Aotearoa hou, ā, ka ārahi tēnei i tā 
rātou ako e tautokohia ai te tūhono ki te Tautokorua NCEA. 

It is expected that the prior knowledge students gain from Tūārere 1-3 of the refreshed Te Marautanga o Aotearoa is carried over and informs their 
learning to support the alignment with the NCEA Co-requisite. 

Paerewa Tautokorua 
NCEA 32413 

Te Wāhanga Ako Te Reo 
Rangatira kua whakahoutia 

Tūārere 3/4 
 

 

Paearu mahi Whenu Ka mōhio Ka whakaatu 

1.1 Ka kōwhiri, ka tautohu i 
ngā whakaaro matua o 
tētahi reo ā-waha, o tētahi 
reo ā-tā hoki. 

Pānui 
 
Whakarongo 
 

Ki te whānuitanga o ngā rautaki aroā, pēnei i: 
• te matapaki me te huritao ki tāna i 

rongo ai, i pānui ai kia whai 
māramatanga ake ai 

• te wehewehe i ngā ariā matua me ngā 
ariā tautoko 

• te whakarāpopoto i ngā ariā matua 
• te whakatau hīkaro 
• te whiriwhiri i ngā whakatau māmā. 

Ki te whakamahi i te huhua i ngā rautaki 
aroā kia whai tikanga ai te whai wāhi atu ki 
te kōrero. 
 
Ki te matapaki me te huritao ki te pānga 
me te whāinga o te reo me ngā tikanga ka 
whakamahia e te kaikōrero, e te kaituhi, e 
te kaitito rānei. 

Paearu mahi Whenu Ka mōhio Ka whakaatu 

1.2 Ka tautohu i ngā 
pārongo matua. 

Pānui 
 
Whakarongo 
 
 

He pūtake tonu tō tēnā kaikōrero, tō tēnā 
kaituhi e whakaaturia ai āna kōwhiringa reo, 
kōwhiringa whakatakoto, kōwhiringa hā hoki. 
 
Ki te tautohu i ngā ariā matua me ngā mea kua 
miramiratia. 

Ki te wehewehe i ngā meka matua me ngā 
whakaaro noa. 
 
Ki ngā tikanga ka whakamahia e te kaituhi, 
e te kaikōrero rānei. 

1.3 Ka tautohu i ngā 
pārongo hauarea me ngā 
kōrero horihori. 

Pānui 
 
Whakarongo 
 

Kāore e ōrite ana te hiranga o ngā kōrero 
katoa – ka whai pānga ki te hiranga te pono, te 
haukume me te whāinga o ngā mātāpuna 
rerekē. 
 
Ki ngā rautaki aroā, pēnei i: 

• te hīkaro kia mau ngā kōrero matahuna 
• te whakarāpopoto i ngā ariā matua 
• te tautohu i ngā kaupapa, i ngā ariā, i 

ngā karere matua rānei. 

Ki te arotake i te pono o ngā kōrero mā: 
• te tautohu i te haukume me ngā 

kōrero horihori 
• te matapaki i ngā karere arotoka, i 

ngā ariā tukituki me ngā whakaaro 
nenekara 

• te kimi pārongo hei whakatūturu i 
ngā kōrero. 

 


